
Carta rrucu nu uquie'e San

Pablo lubee bene Corinto enu
nzeli arqui' Jesucristo

Uxe'la Pablo Saludo

11.i'a Pablo, Diose ucafii li'd para nu aca apdstol'
Jesucristo. Nuli'd cuna sa'ahua Timoteo rquie'eru
carta quie' luhua li'thua bee enu nzelila arqui’
Stichia' Diose eyeche Corinto cuna diqui lu iliu
Acaya. 2 Diose Pa'ahua cuna Jesucristo enu
rnibiya'lua'ahua ri'inu nu cha nze'cae lu cuenda'
yehua cuna nu nzuxe arqui'hua.

Lunu nehuana ulle'ca Pablo _
3 Che'tsala Diose, li'inu enu neca pa' Jesucristo

enu rnibiya' lua'ahua, li'inu necanu Diose enu
rua'a arqui' lia'ahua nu rdu'nu ana arquia'ahua.
4Li'inu rdu'nu ana arquia'ahua chenu nehuana
se'ca'ahua para nu le'ca scua aca'ahua dua'ahua
ana arqui' bee bene lu xitse nu nehuana seca
beella, nu du'ahua ana arqui' beella tucu nu rdu'
Diose ana arquia'ahua. 3 Xne mase nu chiqui'
nehuana se'ca'ahua lunu neca'ahua bene' Jesu-
cristo, le'ca scua chiqui' rdu'nu ana arquia'ahua.
6 Nu tunu nehuana se'caru, nehuana se'caru para

nu ri'iru elietsa luhua nu tsila'ahua nu du'uru
ana arqui'hua, nu tunu rdu'nu ana arquia'ahua

necane para nu chu'u ana arqui'hua nu acahua
riqui'hua sa' nu nehuana se'caru. 7 Nediya'
nze'ca'ru nu xneca secahua, scua tucu nu ne-
huana secahua tucu nu le'ca nehuana se'caru

le'ca scua du' Diose ana arqui'hua tucu nua rdu'nu
ana arqui'ru.

8 Bee sa'a enu nzeli arquia'ahua Jesucristo
niarqui'ru nu ri'ithua beya' nu chiqui' nehuana
ulle'caru lu iliu Asia. Chiqui' necha ulle'caru enza
ze'e nu hasta uri'iru elliebacu' nu la riqui'ru lunu
ulle'caru, nu uri'iru elliebacu' nu la chiu'u ne-
huaiiru ze'e. 9 Nu uri'iru elliebacu' nd ungutilaru.
Pero ulle'caru scua para nu ellu'cu arqui'ru nu
lecaxi aca li'itsiaru ri'iru tunu la ri'i Diose elietsa
luruy, li'inu enu ri'i nu huaii zeca bee bene lu
eluti. 10 Diose utsila'a lia'ahua lu elutiquie' nu nze

tsila'alanulia'ahualu sa'clasia' dixi cua'. Lia'ahua
nediya'ahua nu scuarri'inu. 11 Nu tunuri'ihua eli-

etsa nacu'hua lu Diose equie cuenda'ru. Nu tunu
huaxi bee bene rnacu' lu Diose equie cuenda'ru,

chele'ca scua huaxibee bene dete' che'tsalu Diose
equie cuenda' elietsa nu rri'inu lua'ahua.

Xinu né chu achaa Pablo Corinto
12 Chiqui' fiia nzu arqui'ru rniru luhua nu la
necha se'caru xne nediya'ru nu nehuaiii nze'caru
ante luhua, nu le'ca esquie ante lubeela bee bene,

nu neli rri'iru lunu riala ri'iru. Pero la r1 iru scua
lunu necatsia elliebacu'ru sino que rri'iru scua

cuna elietsa' Diose. 13 Lubee carta nu uxe'laru
luhuala quie'eru bee bedichia' nulacahua ulahua

nu la ri'thua beya', nu ala' nu ri'thua beya' ye

nu rnia luhua. 14 Scua tucu nu chabe' chabe!
nzeri'ithua beya' chenu rifia zeca Jesucristo stucu

bese, li'thua fiiatsu arqui'hua cuna li'iru, nu li'iru
Niatsu arqui'ru cuna li'thua.

1_5 Nu lunli nzuculua nu acane scua, enze'e rluti
uri'a elliebacu' nu nzelabi'ya li'ihua para nu fiia

tsu arqui'hua nu nzelabi'ya li'thua chiucu bese.
16 Uri'a elliebacu' nu ayelabi'yaxua li'ihua chenu
ubelaa ca'a Macedonia, nu chenu benchila' zeca
nu ubelaa Macedonia ayelabi'ya zeca li'ihua stucu
bese, nu chela adu' inzahua li'a enza Judea. 17 La

ri'thua elliebacu' nu chenu unia luhua nua nze-
labi' ya li'thuali'arnianucua'. Lari'ihuaelliebacu'

nu rri'itsia tucu nu neca elliebacua nu rnia nu
nzela nu la yelaa. 18 Diose nediya' nze'ca' nu

li'iru la niru nu ri'iru lunu nediya'ru nu la ri'iru.
19 Xne Jesucristo enu neca Lli'fii Diose, li'inu enu
rniru stichia' luhua, li'd nu Silvano nu Timoteo,
nu Jesucristo siempre rninu nu neli neca, nu la
ninu nu lia ninu. 20 Xne equie cuenda'nu uyalu
ye nu ucuaqui u'na Diose lua'ahua. Nu equie

cuenda'nu rnia'ahua “Ameén” chenu rdete'ahua
che'tsa lu Diose. 21 Nu Diose rri'i elietsa luru
cuna luhua para nu tsuta' arquia'ahua lunu neca

tucu necatse'ahua cuna Jesucristo, Diose ucafii
lia'ahua para nu neca'ahua bee bene'nu. 22 Nu
li'inu uliqui'nu Espiritu Santo'nu arquia'ahua xi
neca tucu sefia nu atia'ahua lunu riala atia'ahua.
23 Pero tunu lasca' yela Corinto tucu nu uri'a
elliebacu', Diose nediya' nu 14 yela xne la niarquia
nu qui'yahua ri'a, nu Diose dete' castiya li'd tunu
la neli lunu rnia. 24 Li'irula cua'naru nu nibiya'ru
luhua para nu xneca chili arqui'hua Jesucristo,
xne li'iru nediya'ru nu neli nzuta' arqui'hua lunu
nzeli arqui'hua Jesucristo, sino que rla'naru nu
ri'iru elietsa luhua nu fiia nzu arqui'hua huafihua.

1 Enze'e uri'a elliebacu', nu la yelabi'ya li'ithua
nee, para nu la ri'a nu nehuana tsu arqui'hua.

2 Xne tunu ri'd nd nehuana tsu arqui'hua, che
¢leca' ti du' ana arquia, tunu ri'a nu nehuana tsu
arqui'hua li'thua enu rdu' ana arquia? 3 Enze'e lu
carta nu uxe'lala luhua unia tucu nu unia luhua,
para nu chenu nzelabi'ya li'thua la ri'thua nu tsu
nehuana arquia luhuare nu ri'thua nu fia tsu
arquia. Nu li'd nediya nze'caa nu tunu fiia nzu
arquia che yehua fiia nzu arqui'hua. 4 Chenu
uquie'a carta ze'e luhua chiqui' nehuana ulle'ca
nu nzenu arquia hasta nu unguna uquie'a bee
bedichia' nu fuerte lu carta ze'e, pero la quie'a
carta ze'e luhua para nu nehuana tsu arqui'hua
sino que para nu ri'thua beya' nu chiqui' se'ca
li'thua.

Uri'i Pablo perdona bene enu uri'i dula

> Tunu nu' bene enu uri'i nu nehuana utsu ar-
quia pero la necane nu li'itsia uri'illa nda nehuana
utsu arquia sino que le'ca nuuhua uri'i beella
nu nehuana utsu arquihua. 6Li'd nia luhua nu
castiya nu udete'hua zeca benecua' necalane scu-
atsia. 7 Uri'ihua perdonalla nee nu udu'hua ana
arqui'lla para nu la nehuana tsu arqui'lla xne la
llela' arqui'lla xneca ri'illa. 8 Enze'e nacua luhua
nu lube' zecahua lulla nu chiqui' secahua li'illa.
9 Carta nu uquie'a luhua hua'tu, uquie'ene para
nu ri'd beya' tunu sucu'hua ye nu unia luhua.
10 Nu nee tatse bene enu rri'ihua perdona, le'ca
li'arri'a perdonanze'e, nubene enu uri'ad perdona
tunu nu' xXi rqui'fia nu ri'a perdona li'illa, rri'a
perdona li'illa equie cuenda'hua ante Jesucristo.
T paranulari'ibeze'lu analua'ahua, xne lia'ahua
nediya'la'ahua xneca sequienu beze'lu bee bene.



2 Corintios 2:12 \% 2 Corintios 2:17

Uyanu arqui' Pablo chenu urifialla eyeche Troas

12 Chenu urifiaa eyeche Troas para nu ixiule'a
bedichia' nze'ca' Jesucristo lubee bene, chiqui'
uri'i Diose elietsa lua, nu uyu'u modo nu xneca

ixiule'a Stichia' Diose lubee bene. 13 Pero 14 tsu
nze'cali arquia equie nu né llelaa sa'ahua Tito

eyeche Troas, enze'e unia lubee bene ze'e nu chu
nza'a enza eyeche Macedonia.

Jesucristo rri'i elietsa nu rri't bee bene ana lu
yeene

14 Pero che'tsala Diose nu equie cuenda' Jesu-
cristo ye ye'e rri'inu elietsa luru nu rri'iru ana lu
yeene, xne equie cuenda'ru rri'i bee bene beya'
stichia'nu, bee bedichia' nze'ca'nununecaxineca
tucu cuana'nu fiiarlia nu rri'chia diquilu iliulabe.
15Nu equie cuenda' Jesucristo lia'ahua neca'ahua
xinecallene quiendixi nufiiarlia ante Diose, llene

nu rrifia lubee bene enu tsila'a nu lubee bene enu
nenitilu lu Diose. 16 Pero lubee bene enu lachili
arqui' Diose lia'ahua neca'ahua xi neca llene nu

rifii bee bene, pero para lubee bene enu nzeli
arqui' ]esucristo, lia'ahua neca'ahua xi neca llene
nu rliqui' elunehuafii' bee bene. Nu lecati aca ri'i

bee nucua' tunu la ri'i Diose elietsa lulla. 17 Li'iru
la dixiule'eru Stichia' Diose paranuri'iru ana dimi

tucunurri'ihuaxild bee bene sino queli'irurri'iru
tucu nu rialane, tucu nu ucaiila Diose li'iru nu
rialari'iru. Nunediya' Diose ndlununecarubene'
Jesucristo enze'e rixiule'eru stichia'nu.

3

Inziu cuqui nu rifia bee bene lu Diose

1 Chenu rniru scua laza' arqui'hua na sucu'
ayaru le'catsia li'iru. Li'thua nediya'hua nu la
qui'fia nu lube'ru tucu ichi' luhua para nu ri'ihua
beya' tiru, urre nacu'ru tucu ichi' luhua nu ri'i
elietsa nu ri'i bee bene beya' nu tiru, tucu nu rri'i

beeld bee bene. 2Xne mismo li'thua necahua tucu
carta para li'iru, carta nu nequie lifii arqui'ru nu

rlafii' bee bene nu rri'i beella beya'e. 3 Neca xi
neca nu li'thua necahua tucu carta' Jesucristo nu
uquie'eruy, pero la quie'erune cuna tinda, sino que
cuna Espiritu Santo' Diose enu nehuaiii, tucu carta
nu la nequie lu tucu quiee xata sino que nequiene
lifii arqui' bene.

4 Lunu rlu'curu confianza lu Diose equie
cuenda' Jesucristo, 5 nu la ri'iru elliebacu' nu
nu' nu recaru rri'iru equie cuenda' li'itsiaru xne
ye nu rri'iry, rri'irune cuna elietsa' Diose. 6 Nu
li'inu uliqui'nu nu reca'ahua para nurixiule'ahua
lubee bene equie cuenda' inziu nu necuqui, nu
rifia bee bene lu Diose, tucu inziu cuqui nu la
qui'fia chenala bee bene ley nu nequie lu ichi',
sino que equie cuenda' Espiritu Santo rifia bene
lu Diose. Nu ley riiiitsiae bee bene, pero Espiritu
Santo rliqui' elunehuaiii' bee bene.

7Nu tunu ley nu rifii bee bene, ley nu udete'
Diose lu Moisés lu tucu quiee xata, nu uyu'u nu
rulu siqui' lu Moisés chenu uyucu cuendalla ley
cua', hasta nu 1a aca' alafii' bee bene Israel lulla
lunu chiqui' rulu siqui' lulla nu lle'na lle'naa uniti
nu rulu lulla. & Xne tunu chenu urifia ley cua'
scua unga, nu nee. jMase fiia neca nu yene' bee
bene equie inziu cuqui nu rlube' Espiritu Santo
lubee bene, nu rlu'cula bee bene nu xa modo rifa

bee bene lu Diose! 9 Xne chenu uyu'u ley nu
udete' castiya bee bene, chiqui' fiia urifiae nu rulu
siqui' urifiae, nu nee masesca'la chiqui' fiia neca
nuyene' bee bene nulalu'cua'bee bene dula ante
Diose. 10 Xne mase nu chiqui' fiia unga chenu
urifia ley' Diose lu iliulabe quie', nu lia Xi nucua'
luqueld nu chiqui' fiianecainziu' Diose nurlu'cula
bee bene nu xneca modo rifia bee bene lu Diose.
11 Nu tunu ley nu la zibi' diqui tiembu chiqui' fiia
ube'tae, pero nee masesca'la chiqui' fiia neca lu
cuenda' bedichia' nze'ca' Jesucristo nu rixiule'e
nu xneca tsila'a bee bene, bedichia' nze'ca'nu nu
leca' xunga laxu.

12 Nu lia'ahua nediya'ahua nu leca xunga laxu
bee bedichia' nzeca cua, enze'e sin nu lliquiru

r1x1u1e eru bee bedichia' cua' lubee bene. 13 Nu
la ri'iru tucu nu uri'i Moisés nu utsacu'lla tucu
laquie lulla para nu la lafii' bee bene Israel nu

rulu siqui' lulla, nu che lle'naa lle'naa uniti nu
rulu lulla. 14 Nu la neca nu lutsia Moisés uyacu'
Xiuyacu', sino que le'ca uyacu'lunu rri'i bee bene
ze'e beya'. Xne hasta bee bichia quie' chenu rula
beella Stichia' Diose nu uquie'e Moiséslari'i beella
beya'xi rnii, xne tunu chili arqui'beella Jesucristo
che ya'la elliebacu' beella nu ri'i beella beya' xi
rnii. 15Nu hasta bee bichia quie' chenu rula beella
nu uquie'e Moisés, la ri'ili beella beya' xi rnii nu
nacu' elliebacu' beella. 16 Pero chenu sana' arqui'
bene stula bene nu nzeli arqui' bene Jesucristo
li'inu xa'lanu elliebacu' beella para nu ri'i beella
beya' xi rni stichia'nu. 17 Xne tucutsia neca Je-
sucristo cuna Espiritu Santo, nu elu nehuafii bee
bene cuna Espiritu Santo leca' xi nibiya' lubee

bene. 18 Enze'e ye'ahua leca' xi nacu' lua'ahua
tucu nu ulle'ca Moisés, xne lia'ahua neca'ahua
Xi neca tucu huana elu achee nu fiia neca equie
cuenda' Jesucristo. Nu chabea chabea reca'ahua
rria'ahua tucu nu niarqui' Jesucristo nu aca'ahua,
nu bichia por bichia achee nu xneca rdu' llie'enu
arquia'ahua equie cuenda' Espiritu Santo'nu.

4

1 Enze'e tucu nu uhua'a arqui' Diose li'iru nu
ucaflinu li'iru para nu dixiule'eru stichia'nu lubee
bene, enze'e la llaca'ru nu rri'iru scua. 2 Li'iru la

ria'aru lunu netu neca nu a'chirri'i bee bene. Nu
la zequienuru bee bene, nu la che'eru lunu neca

Stichia' Diose. Li'iru rnitsiaru Stichia' Diose tucu
nu necane. Nu le'ca rri'i bee bene beya' nu neli

neca nu rri'iru ante Diose. 3 Pero nu' bee bene
enu para li'ibeei lecaxi seca bedichia' nze'ca' Je-

sucristo nu rixiule'eru lubee bene, nu le'ca lecaxi
zibi'i para li'ibeei xne la chenala beei inziu' Diose.
4Nubeze'lu enu rnibiya'luiliulabe quie' utsacu'la
elliebacu' beei, li'ibeei enu la niarqui' chili arqui'
Jesucristo, para nu la du'llie'e bedichia' nze'ca'nu
arqui'beei nu laca lafii'beei lunu recanu rri'inu,
li'inu enu iguale neca cuna Diose. 5 La dixi-
ule'eru lunu necatsia stichia'ru, li'iru rixiule'eru
lunu neca bedichia' nze'ca' Jesucristo lubee bene,
li'inu enu rnibiya' lua'ahua. Li'iru nediya'tsiaru
nu sibi'ru luhua equie cuenda' nu se'caru Je-
sucristo. ¢ Xne le'ca li'i Diose enu unibiya' nu
chu'u ellie'e lu iliulabe chenu ureche'nue, le'ca
li'inu uxa'lanu elliebacua'ahua para nu ria'ahua
beya' xneca neca elu rnibiya'nu, elurnibiya' nu
rria'ahua beya' equie cuenda' Jesucristo.

Xneca nehuarii bee bene enu nzeli arqui' Diose

7 Pero luye nu recaru cuna elurnibiya' nu
rlu'curu, rlu'curune aiflinzuca nu necatsiaru
Xineca etsuyuu para nu aca achee nu ye
elurnibiya' nze'tae lu Diose nu la ye'ta elu
rnibiya'cua' lu cuenda' li'itsiaru. 8 Nu afiinzuca
nu ye clasia' dixi se'caru pero la tsu nehuana
arqui'ru, afiinzuca nu se'caru nu la llela arqui'ru
xa ri'iru, pero chu xela'ru xneca ri'iru. 9 Afiinzuca
nu xitse rri'inu bee bene li'iru, pero la tsana'
arqui' Diose li'iru. Mase nu richiu bee bene
li'iru lu yuu, pero 14 atiru. 10 Catse elu nza'aru
nehuanarri'inuubeebeneli'iru, tucuni nehuana
uri'inuu bee bene Jesucristo. Pero scua rlube'ru
nunehuafi Jesucristo xne 1a tsana' arqui'nu li'iru.
11 Diqui nu nehuafiiru, yebee bichia nzucutsia
luru nu uti bee bene li'iru equie nu necaru bene'
Jesucristo nu scua rlube'ru lubee bene poder
nu rlu'cu Jesucristo nu le'ca rlu'curu, mase nu

necat31aru bene enu ati. 12 Li'iru nzucutsia luru
nu atiru equ1e nu rixiule'eru stichia' IESUCI'IStO

pero li'thua rlu'cuhua elunehuafi ante Diose lunu
ubene'la’hua stichia'nu.

13Luichi' Stichia' Diose rni: “Lunu nzeli arquia,
enze'e unialunu unia”, nunee equie nule'canzeli
arqui'ru Stichia' Diose enze'erixiule'erune. 14Xne
lia'ahua nediya'ahua nu Diose uri'i nu uhuafii
zeca Jesucristo lu eluti, le'ca li'inu ri'inu nu huati
zeca'ahua lu eluti tucu nu uri'inu cuna Jesucristo.
Che ri'i Jesucristo nu junto rifia'ahua elu nzucu
Diose. 15Xne ye lunu rri'iru nu se'caru, se'carune
para nu ri'iru elietsa luhua para nu dalald bee
bene enu chili arqui' Jesucristo. Che scua huaxila

beebene enudete' che'tsalu Diose, nu huaxila bee
bene enu zucu' aya li'inu.

16Enze'elallaca'ru xne mase nu ulaxu juersa'ru
equie nu rri'iru lunu rri'iru, pero espiritu'ru
yeye'e rdu' Diose juersa'e. 17 Nu liaxi nd nehuana
se'ca'ahua lu iliulabe quie' xne chu rlaxue nu
equie nu nehuana secahua scua che atia'ahua
eluxene nuliqui' Diose lua'ahua lifiibe, eluxene nu

mase seca nu leca' bichia nu laxu. 18 Xne lia'ahua
la la'na'ahua bee eluxene nu nu' lu iliulabe quie'

sino que lia'ahua rcua'na'ahua beenu la lafii' bee
bene, xne beenu rlafii' bee bene lu iliulabe quie'
enta bichia nu laxu bee nucua', pero beenu la
lafiia'ahua nee, leca' bichia nu laxue.

S

1 Lia'ahua nediya'ahua nda cuerpo nu
rlu'cua'ahua lu iliulabe quie' neca xi neca tucu
ni'i nu enta bichia nu laxu lu iliulabe quie', pero
nediya'ahua nu lifiibe Diose liqui' lua'ahua stucu
cuerpo, cuerpo nulaareche' bene xirecache'xitse
tucu ni'i nu cuerpo ze'e lu'cua'ahua diqui tiembu.
2 Enze'e diquila nu rlu'cua'ahua cuerpo'ahua lu
iliulabequie' xana bitsi'ahua, nu niarquia'ahua
nu ala' nu urifiala_bichia nu lu'cua'ahua stucu
cuerpo nu lu'cua'ahua lifiibe. 3 Xne la aca'ahua
Espiritutsia lifiibe le'ca lu'cua'ahua stucu cuerpo
nu liqui' Diose lua'ahua. 4Diquila nu rlu'cua'ahua
cuerpo'ahua nu rlu'cua'ahua lu iliulabe quie!
nehuana se'ca'ahua nu nzenu arquia'ahua lunu
se'ca'ahua. Nu la niru nu niarqui'ru nu ya'naru
sin cuerpo lunu niarquia'ahua nu lu'cua'ahua
stucu cuerpo nu necuqui neca nu leca xunga laxu,

nu tucu bichia nitilu, cuerpo nu rlu'cua'ahua nu
rqui'fia nud nitilu. > Nu Diose ureche' lia'ahua nu
neca'ahua scua lu cuenda' nu uliquinu Espiritu
Santo'nu lua'ahua, xi neca tucu sefia lua'ahua nu
aca tucu nu unilanu lua'ahua nu aca.

6 Enze'e siempre nzuculua'ahua nu aca tucu nu

uninu lua'ahua nu aca, nu lia'ahua nediyala'ahua
nu diquila nu rlu'cua'ahua cuerpo quie' leca
modo rifia'ahua elu nzucu Jesucristo lifiibe. 7 Pero
li'iru nzenalaru li'inu xne nzeli arqui'ru li'inu nu
lanecane equie cuenda' nurlafii'ruli'inu. 8Enze'e
nzucu lua'ahua nu acane scua, nu niarquia'ahua
nu ala' chu za'na'ahua cuerpo nu rlu'cua'ahua
lu iliulabe quie' para nu nza'ahua huafia'ahua
cuna Jesucristo. 9Enze'elecaxiri'i tunu nehuafiiru
lu iliulabe quie' urre lifiibe, pero lunu niarqui'ru
neca nu ri'iru lund niarqui' Jesucristo. 10 Xne
ye'ahua rqui'fia nu rifia'ahua lu Jesucristo lifiibe
elu hualunue lu cuenda'ahua para nu cada tu-
cua'ahua atia'ahua lunu riala atia'ahua, equie nu
uri'inze'ca'ahua urre equie nu necha uria'ahualu
iliulabequie'.

Bedichia' nu rri'i nu nzuxe arqui' Diose lubee
bene

11 Enze'e lunu rlu'curu ula'ma lu Jesucristo,
rqui'fia nu rcuamaru nu xneca chili arqui' bee
bene stichiamu. Nu nu'lu Diose nu ti necanu,

nu ala' na le'ca nuuhua chuluhua nu ti necanu.
12 La cua'naru nu sucu' ayaru le'catsia li'iru tucu

nu rri'i bee bene elliebacu' nu rri'iru, sino que
luna niarqui'ru nu fiiatsu arqui'hua nu ri'ithua
beya' lunu neli neca lunu rri'iru, para nu ac-
ahua cuaquihua lubee bene enu mase rri'i caso

nu xneca ya'ma nze'ca beei lubeeld bee bene

luhuare nu ri'i beei elliebacu' nu xneca nehuafii
beei ante Diose. 13 Nu nee tunu para bee bene

ichia lucu se'caru lunu rri'iru pero rri'irune lu

cuenda' Diose. Nu tunu rri'inze'caru elliebacu'
necane para nu ri'iru elietsa luhua. 14 Equie nu

se'caru Jesucristo enze'e rri'iru lunu rri'iru, xne
li'iru nediya'ru nd unguti Jesucristo equie cuenda'
ye bee bene, nu ye bee bene la qui'fia' nu huani lu
dula. 15 Nu Jesucristo unguti equie cuenda' stula
ye bee bene, para nu ye bee bene enu nehuafii

nee la huafi beella tucu nu necatsia elliebacu'
beella, sino que nehuafiitsia beella tucu nu niar-

qui' Jesucristo nu huafi beella, li'inu enu unguti
equie cuenda' bee bene nu uhuafii zecanu stucu

bese. 16Enze'e tunuhua'tuuria'ahua elliebacu' nu
Jesucristo necatsianu tucu bene lu iliulabe, pero

nee la ria'ahua elliebacu' scua lu cuenda'nu. Nu
le'calaria'ahua caso nuxneca necabee bene nu ti
neca bee bene, 17xne titse bee bene enu neca tucu
necatsela cuna Jesucristo, li'illa necalla xi neca
tucu bene cuqui, ye nu ungalla hua'tu udetelane
nu nee necalalla xi neca tucu bene cuqui.

18 Pero ye nucua' necane lu cuenda' elietsa'
Diose, nu Diose uri'i nu equie cuenda' Jesucristo
nellua'anze'ca'ahua cuna Diose, nu li'inu ucafinu
lia'ahua para nu dixiule'ahua lubee bene nu

xneca modo cua'a nze'ca bee bene cuna li'inu.
9 Nu ye nu uri'i Jesucristo nucua' uri'i nu nzu

nze'ca arqui' Diose lubee bene nula du' cuendanu
stula beella nu Diose ucafii lia'ahua para nu dix-

iule'ahua lubee bene nu xneca cua'a nze'ca bee
bene cuna li'inu. 20 Enze'e li'iru necaru bee bene
enu rni equie cuenda' Jesucristo luhua, nu neca



2 Corintios 5:21 xiii 2 Corintios 6:6

Xi neca nu li'i e'cunu necanu enu rni luhua. Nu
equie cuenda' Jesucristo rnacu'ru luhua nu cua'a

nze'cahua cuna Diose. 21 Xne Jesucristo 14 ri'ilinu
dula, pero equie cuenda' stula'ahua uzela Diose
nu unguti Jesucristo xi neca tucu bene enu rlu'cu
dula nu equie cuenda' nucua' rlu'cu cuenda Diose
lia'ahua xi neca tucu bene enu la lu'cu dula.

6

1Enze'e scua tucu nu rri'iru rifa' Diose, nacu'ru
luhuanulatsana'arqui'hualununecanze'ca uri'i
Diose luhua, xne tunu sana' arqui'huane lecaxi
zibi'i para li'ithua che. 2Xne lu ichi' Stichia' Diose
nequie:
Chenu urifia bichia nu uri'i casua li'ilu, uri'i casua

li'ilu;

nu chenu urifia bichia nu tsila'alu utsila'alu.
Nu li'iru rniru luhua nd nee urifiala bichia ze'e
para li'thua, urifiala bichia nu tsila'a Diose li'ihua.

3Li'iru la ri'iru ni necha neca nu caa nu la chili
arqui' bee bene Jesucristo, nu lecaxi nu necha

neca rri'iru para nu la nibee bene nu li'iru la
ri'iru tucu nu sete'ru bee bene. 4 Sino que ye
lunu rri'iry, rri'irune para nud lube'ru lubee bene
nu sibi'ru lu Diose nu rriqui'ru lunu se'caru sia
nu nehuana se'caru, lunu xi se'cala'cha'ru, nu
nehuana nzu arqui'ru, > nu rifii bee bene li'iru.
Nu udu' bee bene li'iru ni'cu', nu uricuyaa bee
bene equieru, nu ullaca'ru equie rifia' nu rri'iru
nu ungucha xcala'ru, nu ulia'na'ru. 6 Nu le'ca
ulube'ru lubee bene nu sibi'ru lu Diose equie nu
nehuafiiru tucu nu necane, equie nu nediya'ru
tana neli neca, nu equie nu rlu'cu arqui'ru nu
rri'i nze'caru lubee bene, equie nu nzu Espiritu

Santo cuna li'iru, nu equie nu se'caru bee bene,
7equie nu rniru nu neli neca, equie nu rri'i Diose
elietsa luru, equie nu rniru bezete' lubee bene,
nu equie nu recanu'ru li'iru cuna Stichia' Diose.

8 Nu' chenu rlu'cu bee bene ula'na luru nu le'ca
nu' chenu riqui chi'qui' bee bene li'iru. Nu le'ca

nu'chenurnibeellabedichia'nze'calucuenda'ru,

nu le'ca nu' chenu se'ta beella li'iru. Nu nu'
chenu la chili arqui' beella nu rniru, afiinzuca nu

rniru nu neli neca. 9 Nu' chenu rri'ibeei luru xi
neca nu la chulu beei li'iru, afiinzuca ni nu'lubeei
li'iru. Nule'ca seca beei nu nze atilaru, pero lasca'
atiru, pero afiinzuca ni uzete'che'beeili'iru perola
utibeeili'iru. 19 Afiinzucand nehuana se'caru, pero
rlube'ru nu fiia nzu arqui'ru, afiinzuca nu se'caru
elitsipero porli'iru huaxibee bene neca xene ante
Diose, nu mase nu lecali xi rlu'curu lu iliulabe
quie', pero lecaxiri'i falta li'iru.

11 Bee sa'a enu nzeli arquia'ahua Jesucristo
eyeche corintios, unilaru ye nu uniru luhua nu
lecaxi utsacu' arqui'ru luhua equie nu chiqui'
se'caruli'ihua. 12Li'iruse'caruli'ihua, peroli'ihua
llematsia secahuali'iru. 13Peroli'd nialuhua xirni

tucu uzana lubee lli'fiilla: Uzecahua li'iru tucu nu
se'caru li'thua.

Lia'ahua neca'ahua Indu' Diose
14T.a aca tucunecatsehua cuna bee bene enu la
chili arqui' Diose, xne la neca elliebacu' bee bene

enu nzenala inziu' Diose tucu nu neca elliebacu'
bee bene enu la chenala inziu' Diose. Xne leca
modo yete' ellie'e cuna nu necabe. 15 Li'ihua
nediya'hua nu la neca tucunecatse Jesucristo
cuna beze'lu, nu le'ca scua leca modo aca tucu
necatse bee bene enu nzeli arqui' Jesucristo cuna

bee bene enu la chili arqui' Jesucristo. 16 Urene

neca bee bene enu nzeli arqui' Diose Pa lifiibe

luquela bee bene enu nzeli arqui' bee enu laca

diose, xne lia'ahua enu nzeli arqui' Diose enu

nehuani, lia'ahua neca'ahua indu'nu, scua tucu

nu nequie tucu parte lu ichi' stichia'nu elu rni:

Li'a huaiiia cuna li'ibeella nu tsua cuna li'ibeella
catse elu nucua'a beella.

Li'a aca Diose' beella,

nu li'ibeella aca beella bee benea.

17Nu le'ca rni lu ichi' Stichia' Diose:

Lari'ihua beenu necha neca rri'i bee bene,

uchiu'u chuhua lubee nucua'.

Lari'ihua beenu necha neca.

Para nu yucua'a li'ihua,

18 Nu che acaa Pa'hua,

nu li'thua acahua bee lliana'a nu xinchiu'cua,

scua rni Pa'ahua Diose, li'inu enu rlu'cu ye poder.

1Bee sa'a enu nzeli arquia'ahua Jesucristo bee
nucua' neca nu ucuaqui u'nala Diose lua'ahua,

enze'e riala nu huafiia'ahua sin nu ria'ahua dula
nu la ria'ahua elliebacu' ni necha neca cuna
beela beenu la zibi' nu yebichia lama'ahua nu

huafia'ahua tucu nu niarqui' Diose equie nu
rlu'cua'ahua ula'na lunu.

Nia nzu arqui' Pablo equie cuenda' bee bene Cor-
into

2 jUzecahua li'iru! Li'iru lecaxi ni necha neca
uri'inuru ni'tucuhua nu lecaxi uzequienuru
li'ihua. 3Lari'ihua elliebacu' nd rquiexuruli'ihua,
xne scua tucu nu unila luhua hasta hua'tu nu
se'caru li'thua, mase nd ungutiru urre nehuafiiru
tucutse neca'ahua. 4 La nzu chiucu arquia

luhua chiqui' fiia nzu arquia luhua. Afiinzuca
nu nehuana se'caru, pero scua tucu nu rdu'hua
ana arqui'ru chiqui' fiia nzu arqui'ru luhua lecaxi
ri'i tunu nu' xi se'caru.

> Xne desde chenu urifiaru enza lu iliu Mace-
donia 1a tselachiliru equie nu nehuana se'caru

catse elu nza'aru lunu rlee bee bene luru nu
xiquiru. 6 Pero Diose enurdu' ana arqui' bene enu

nehuana nzu arqui!, li'inu udu'nu ana arqui'ru
chenu urifia Tito luru ca'a, 7 nu la necane equie
cuenda' nu urifiatsialla ca'a sino que necane nu fiia
nzu arqui'lla equie cuenda' li'thua. Li'illa unilla
luru nu chiqui' nu' ana arqui'lla laii'lla 1i'a, nu
le'ca nzenu arqui'hua equie cuendaa nu nehuana
secahua lu cuendaa, nu nucua' rri'i ni mase fia
nzu arquia nu rri'thua elliebacu' scua lu cuendaa.

8 Li'd nediyaa nu nehuana utsu arqui'hua
equie cuenda' carta nu uxe'la luhua, pero li'a
la nehuana nzu arquia equie cuenda' carta cua'.
Aflinzuca nu chiqui' nehuana utsu arquia chenu
uxe'la carta ze'e luhua xne nediyaa nd nehuana
utsu arqui'hua chiucu chuna bichia,  nu nee
fiia nzu arquia, pero la necane equie cuenda' nu
nehuana nzu arqui'hua uri'd sino que necane
equie cuenda' ni nehuana nzu arqui'hua uche'e
arqui'hua lunu nehuafiihua. Li'thua nehuana utsu
arqui'hua tucu nu niarqui' Diose, nu lecaxi nu

necha neca uri'iru luhua. 10 Xne chenu nehuana
seca bee bene tucu nu niarqui' Diose, nu equie

nu nehuana secalla scua, nucua' rri'i elietsa lulla
paranuche'e arqui'llalu stulalla nuscuatsila'alla,
nu leca' bichia nu nilla xiquie nu utsila'a, pero
equie nd nehuana seca bee bene nu la che'e ar-

qui'lla lu Diose, nucua' ri'i nu nitilulla.

11 Ubi'yacuruhua lunu wuri'i elliana nu
ulle'cahua tucu nu niarqui' Diose nu zecahua,
equie cuenda' elliana cua' chu utsuxcua'ahua
diixi nu unia luhua nu unganu'hua li'd nu ulehua
lulla nu ulliquihua lunu rri'illa. Nu li'thua
niarqui'hua nu ala' nzuld cuna li'thua, nu le'ca
udete'hua castiya li'illa tucu nu rialane, luye nu
uri'thua, scua rlube' nu la lu'cuhua culpa equie
cuenda' nu uri'illa. 12 Carta na uquie'a luhua, 1a
quie'ene equie nu rri'itsia elliebacu' lu cuenda'
bene enu uri'i dula, urre equie cuenda' bene
enu nehuana seca, urre equie cuenda' stula bene
ze'e. Li'a uquie'a carta ze'e luhua para nu le'ca
li'thua ri'ihua beya' nu rlube'hua lu Diose nu
nchiucu' arqui'hua li'iru. 13 Nucua' rri'i nua fiia
nzu arqui'ru, nu mase fiia utsu arqui'ru chenu
ulafii'ru nu fiia nzu arqui' Tito urifia, equie nu
uri'thua nu fiia nzu arqui'lla. 14 Li'd unila lu
Tito nu fiia nzu arquia, equie cuenda'hua, nu
né uya'na netua equie cuenda'hua lu Tito. Xne
ye nu unia equie cuenda'hua neli necane. Nu
li'ihua nediya'hua nu siempre rniru nu neli neca,
nu neli neca nu uniru equie cuenda'hua lu Tito.
15Nu mase secalla li'thua chenu rellu'cu' arqui'lla

nu xneca uzucu'hua nu rnilla nu lu cuenda' nu
chiqui' ulu'cuhua ula'na lulla chenu nzulla cuna

li'ihua. 16 Li'4 chiqui' fiia nzu arquia xne nediya
nze'caa nu ye nu rnia luhua rri'ihuane.

8

U'na para bee bene' Diose

1 Nee bee sa'a enu nzeli arquia'ahua Jesu-
cristo niarqui'ru nu ri'thua beya' nu xneca uri'i
Diose elietsa lubee bene enu nzeli arqui' Jesu-
cristo lu iliu Macedonia, 2 mase nud huaxi nu
seca beella, pero chiqui' fiia nzu arqui'beella.
Nu afiinzuca nu chiqui' seca beella elitsi, pero
diquinu' arqui' beella udete' beella melu para
nu ri'i beella elietsa lubee bene. 3 Li'a nediya

nze'caa nu neli_uri'i beella elietsa hasta elu
uriqui'tsiae. Li'ibeella mase uri'i beella elietsa

lunu uza' arquia'ahua, nu lecati uri'i fuerza
li'ibeella. 4 Chiqui' uzequiee beella luru nu ze-
laru nu le'ca dete'beella u'na para bee sa'ahua
enu nzeli arqui' Jesucristo 5 Nu madsela uri'i beella
elietsa lunu uri'iru elliebacu', scua necane xne
neliudete' cuenda beellali'ibeellalu Diose, nucua'

neca nu rluti uri'ibeella. Nu nee nucua'alabeella
para nu ri'ibeella lunu niru lubeella nu ri'ibeella,

tucu nu niarqui' Diose. 6 Enze'e uzequieru lu
Tito nu la'xulla rifia'nze'ca nu rri'illa nua rqui-
ete'sa'lla elietsa, elietsa nu rquiete'sa'lla hasta
hua'tu letahua. 7 Li'iru nediya'ru nu ye lunu
rri'thua rri'i nze'cahuane nu neli nzeli arqui'hua
Jesucristo, nu nediya'hua equie cuenda'nu, lecaxi
rri'i falta li'thua para nu ixiule'ehua stichia'nu,
nucua'a tsifiialahua para nu ri'thua lunu riala
ri'thua, nu secahua li'iru. Nu nee la'nahua nu
lube'hua nunze'cahua paranuri'ihua elietsa tucu
nu rniru luhua.

8 La nibiya'a luhua nu alafuerza dete'hua xi
dete'hua sino que, rnitsia luhua nu xneca fiia
nzu arqui' beela bee bene enu rri'i elietsa. Tunu
niarqui'hua nu le'ca lube'hua nu neli secahua

bee sa'hua. Rqui'fia nu ri'thua scua. 9 Xne
li'ihua nediya'hua nu chiqui' fiia nze'ca Jesucristo
lua'ahua. Li'inu utsa'nanu ye eluxene'nu lifiibe nu

ube'tanu lu iliulabe xi neca tucu bene enu lecali
xi lu'cu, para nu equie cuenda'nu le'ca ati'hua

eluxene nu rlu'cu Diose lifiibe.
10 Enze'e nia luhua nd neca nze'ca nu la'xuhua
nu rquiete'sa’hua elietsa cua' nu uquixiehua

rri'thua desde teliana. Rlutihua uquixiehua
rri'thua elliebacu' nu ri'thua scua, nu che chu
uquixiehuanuuri'ihuascua. 11 Nutucunu fiianzu
arqui'hua chenu uquixiehua, rdete'hua elietsa
cua' le'ca scua fiia tsu arqui'hua nu ri'thua scua
hasta elu riqui'tsiae. 12 Xne chenu neli niarqui'
tucu bene nu ri'illa elietsa, lecaxi ri'i tunu calu
rdete'lla, nu la yala nu dete'lla elietsa hasta lunu

la lu'culla. o _ N
13Lanialuhuanu ti'quihua arquihua nuri'ihua

elietsa hasta lunu la lu'cuhua para nu ri'ihua eli-

etsa lubee bene enu nu' xi secala'cha'. Para nu
lecaxi ri'i falta li'ibeella, sinoque lunu niarqui'ru

necane nu ye'ahua ria'ahua elietsa lu sa'ahua.
14 Nee li'ithua nu' beya' ri'ihua elietsa lubee bene
enu nu' xi secala'cha’, nu che enta bichia nu le'ca
ri'i beella elietsa luhua lunu xi secala'cha'hua, nu

scuaria'ahua elietsa lu sa'ahua. 15 Luichi' Sthhla'
Diose rni: “Bene enu uquiete'sa' huaxila nu uqui-

ete'sa' la zucu sobrae, nu bene enu uquiete'sa’
lle'natsia nu uquiete'sa'la ri'i faltae.”

Cha Tito Corinto _ _
16 Che'tsala Diose nu udete'nu elliebacu' lu Tito
nu nzenu arqui'lla lu cuenda'hua tucu nu le'ca

nzenu arquia equie cuenda'hua. 17 Nu chenu
uniru lulla nu nze'tabi'yalla li'ihua, chu uzelalla

xne nu' ana arqui'lla na nze'tabi'yalla li'ithua, nu
14 qui'fia nu aniru lulla nu aye'ta bi'yalla li'ihua.
18 Nu cuna Tito xe'laru stucu sa'ahua enu le'ca
nzeli arqui' Jesucristo, enu nu'lula bee sa'ahua ye
bee luhuare, equie nu chiqui' fiia sete'lla bedichia'
nze'ca' Jesucristo. 19 Nu bee sa'ahua enu nzeli
arqui' Jesucristo le'ca ula'na li'illa para nu chenu-
rulla che za'nmaru elietsa nu rquiete'sa'ru. Nu
elietsa nu rquiete'sa'ru nucua' rlube' nu nu' ana
arquia'ahua ria'ahua elietsa lu beela bee sa'ahua.
Nu equie cuenda' elietsa cua' ni nze'ca beella lu
cuenda' Jesucristo. 20 Enze'e ullela benequie' nu
chenurulla para nu lecati niquiya equie cuenda'
ye elietsa quie' nu nu'che'ru para nu cheza'naru.
21Xne li'iru niarqui'ru ri'iru yee tucu nu necane,
nu la neca nu lubee benetsia rri'iru tucu nu
necane sino que le'ca nuu ante Jesucristo.

22 Nu nee cuna Tito nu benequie' xe'laru stucu

bene enu ulube'laru luhua. 23 Tunu nu' bene
enu nedichia' equie cuenda' Tito luhua uni'hua

Iu nze'e nu neca Tito bene enu rri'i elietsa lua,
para nu ri'a elietsa luhua, nu chenalahua inziu'
Diose. Nu xiucu sa'ahua enu nzeli arquia'ahua Je-
sucristo enu nza cuna Tito, bee sa'ahua enu nzeli
arqui' Jesucristo uxe'la li'ibeella, nu li'ibeella si
nza nze'ca beella inziu' Jesucristo. 24 Nee lube'hua
lubeella nu neli secahua bee sa'ahua, para nu

lu cuenda' beella ri'i beeld bee bene enu nzeli
arqui' Jesucristo beya' ni xa necahua nu para nu

le'ca lafii' beella nu neli nu unia lubeella equie
cuenda'hua.

9

U'na para bee bene' Diose

1 Nu nee equie cuenda' u'na nu rqui'fia nu
dete'hua para nuri'ihua elietsa lubee sa'ahua enu
nzeli arqui' Jesucristo, la qui'fia nu nila nucua'
luhua stucu bese. 2 Xne li'd nediyaa nu chiqui'
riu' arqui'hua ri'ihua elietsa. Nu hasta nu chiqui'
fia nzu arquia unia lubee bene Macedonia nu
li'ihua bee bene acaya desde teliana niarqui'hua
ri'thua elietsa, nu casi ye bee bene lu iliu Mace-
donia uniarqui' beella nu le'ca ri'ibeella elietsa

chenu ubene' beella nucua'. 3 Enze'e uxe'laa Tito
cuna xiucu bee sa'ahua para nu aca achee nu

neli nu unia equie cuenda'hua lu cuenda' elietsa
ze'e, para nu nucua'a tsifiiahua nu ri'ihua elietsa,

tucu nu unila lubeella nu rri'ihua. 4 Xne tunu
nzelayua chiucu chuna bee bene Macedonia nu

canu lluna'ru li'thua nu lasca' quiete'sa'’hua u'na
cua' nu che acane diatu para 1i'd nu para li'thua,
equie confianza nu rlu'cua cuna li'ithua. 5 Enze'e

uri'a elliebacu' nd unia lu Tito cuna lu Xiucu bee
sa'ahua nu mase neca nze'ca nu riculu beella
ye'tabi'ya beella li'ithua, para nu ri'ibeella elietsa

luhua nu la'xuhua quiete'sa'hua elietsa nu unila
luhua para nu neca listulane chenu rifiaa. Nu scua
aca achee nuneliniarqui'huari'ihua elietsa, nu la
necane nu sucu' quiyaru li'ihua nu ri'thua scua.

6 Li'a nia luhua nu bene enu rdu' llematsia nii
le'ca esquie lle'natsia ula'cu riuculla nu bene enu

rdu' huaxi nii le'ca esquie huaxi ula'cu riuculla.
7 Cada tucuhua ude'tehua elietsa nu rri'ihua el-
liebacu' nu dete'hua, la dete'huane ala fuerza
tunu la niarqui'hua nu dete'huane, xne Diose riu'
arqui' bene enu fiianzu arqui' rdete' xi rdete'. 8Nu
Dioserlu'cu yee poder para nuri'inu elietsa luhua

paranulu'cuhuayee lunu secala'cha'hua para nu
lecaxizecala'cha'’huanuparanunu'modori'ihua
elietsa lu yeene chenu riala ri'ihuane. ° Lu ichi'
Stichia' Diose rni:

Benenze'ca, rri'i elietsa lubee bene enu nu'xiseca

la'cha',
nu leca xunga zafii' beella lunu rri'i nze'ca bene
ze'e.

10Nu Diose enu rliqui' ebichi nt rdu'nii bee bene,
li'inu ri'inu elietsa luhua nu xneca ri'thua para
nu lu'cuhua ye lunu seca la'cha'hua, para na nu'
beya' ri'ilahua elietsa lubee bene enu nu' xi se-
cala'cha'. 11 Che scua lu'culdhua ye clasia' elux-
ene nu liqui' Diose luhua para nu nzeri'ildhua
elietsa lubee bene. Nu equie cuenda' elietsa nu
liqui'hua nu uya'ru lubee sa'ahua enu nzeli arqui'
Jesucristo, li'ibeella dete' beella che'tsa lu Diose
equie cuenda' nucua'. 12 Elietsa cua' la zibi'tsiae
lubeella lunu xi rqui'fia beella sino que zibi'i
lubeella para nd mase dete'ld beella che'tsa lu
Diose. 13Equie cuenda' elietsa cua'ri'i beella beya'
nu neli sucu'hua nu rni stichia' Jesucristo tucu
nu nzeli arqui'huanu nu nihua bedichia' nze'ca
lu Diose equie cuenda' nucua', nu lunu chiqui'

nze'cahua ri'ihua elietsa lubeella cuna lubeela
bee bene enu seca elitsi. 14 Nu le'ca nacu'beella
lu Diose equie cuenda'hua, nu zeca beella li'ithua

equie elliebacu' nze'ca nu uliqui' Diose luhua nu
rri'ihua elietsa. 15 jChe'tsala Diose equie nu lia
uliqui'nu lua'ahua hasta la llela'ahua xi nia'ahua
equie cuenda' nucua'!

10

Elurnibiya' nu rlu'cu Pablo
1 Li'4a Pablo, nia luhua nu nu' bee bene enu
rni nu necaa tucu bene enu chiqui' nze'ca chenu
nzua cuna li'ihua nu chenu nzucua'aistulalliquia
rqui'ya'hua rri'a. Perole'ca scua tucu nu uni Jesu-

cristo luhua bedichia' nd fiid neca cuna bedichia'
nze'ca nacua luhua nu chenu, 2 nzelabi'ya li'ihua

ala' nu la qui'fia nu qui'ya' chiucu chunahua
ri'4, bee enu rni nu rri'iru lunu xelatsia arqui'ru
xne la lliquia nia lubeella. 3 Neli nu neca'ahua
bene iliulabe pero la la'naru nu ri'iru ana equie
cuenda' nu xelatsia arqui'ru tucu nu rri'i bee

bene enu la chulu Stichia' Diose. 4 Nu lia'ahua la
la'na'ahua nu ria'ahua ana bee bene lunu necat-
sia elliebacua'ahua, lia'ahua rria'ahua ana bee
bene lunu reca poder' Diose rri'i, poder nu reca
rnitilu ye beenu necha neca. 5 Nu cuna poder
cua'ria'ahua analuye nu xi rricu' quiya bee bene

lia'ahua nu rria'ahua ana lu elullifiia nu rlu'cu
bee bene nu rca nu chulu beella Diose. Che scua
rnitilua'ahua ye clasia' bee elliebacu' bee bene nu

necha neca para nu scua zucu' beella stichia' Je-
sucristo. 6 Nu nellua'aru para nu niru lubee bene
enu rri'i falta nu zucu' stichia' Jesucristo, chenu
yelahua uzucu'hua stichiamu. 7 Li'thua madse

rri'ihua caso nu xneca rri'i bee bene. Tunu nu'
bee bene enu rri'i elliebacu' nu neli necalla bene'
Jesucristo, rqui'fia nu lu'cu cuendalla nu iguale

neca'ahua bene' Jesucristo. 8 Nu mase nu rnilaa
luhua equie cuenda' elurnibiya' nu uliqui' Diose
lua, la tua xne li'inu uliqui'nu elurnibiya'cua'
lua para nu ri'a elietsa luhua, nu chenalaldhua
stichia'nu nu lacane para nu ri'a nu nitiluhua.

9 La ri'ihua elliebacu' nu niarquitsia chiquia

arqui'hua cuna bee cartaa. 10 Xne nu' bee enu
rni nu chiqui' fuerte nu sin nu lliquia rnia luhua
lubee carta nu uxe'la luhua, nu chenu nzua cuna
li'ihua ni' la tsua xi su enu neca equie luhua, nu
ni' nu niaa lacaa. 11 Pero 1i'd nia luhua nu bee enu
rni scua rqui'fia nu ri'i bee nze'e beya', nu tucu
nu rniru luhua lubee carta'ru chenu nellua'aru
istu, le'ca scua nu' beya' nd niru luhua chenu
nellua'aru cuna li'thua.

12 Xne li'iru la ri'iru tucu nu rr1 i bee enu sucu!'
aya le'catsia li'i. Nu ni'teme' la ri'iru elliebacu' nu

ri'iru scua. Xne leca' elliebacu' bee enu sucu' aya
le'catsia li'i, nu ri'yatsia beei nu xa necabeei ante
lu beela bee sa'beei.

13 Pero li'iru la zucu' ayaru li'iru mdsela lunu
riala acane, xneli'irurnitsiarulununeli neca tucu
nu unibiya'la Diose nu ri'iru, nu li'inu uzelanu nu
urifiaru corinto elu uyuluru li'thua. 14 Enze'e la
ri'thua elliebacu' nurdete' xe'tarulunu rnibiya'ru
luhua, xi neca tucu bene enu lasca'li cha lachi-
hua xne rlutilaru urifiaru lachihua para nu zete'ru
li'ihua bedichia' nze'ca' Jesucristo. 15 Nu li'iru
la zucu' ayaru li'iru equie cuenda' rifia' nu uri'i
stucu bene. Pero li'iru nzuculuru nu masela nze
chili arqui'hua, para nu nze ri'ilaru elietsa'hua nu
nze chululahua lunu riala ri'ithua beya', tucu nu

riala ri'iru. 16 Che scua nu' modo nu nza'alaru
lubee 14 bee bene enza lula lachihua para nu le'ca

dixiule'eru bedichia' nze'ca' Jesucristo lubeella.
Pero bee luhuare elu lecasca' ti quixie ixiule'e
Stichia' Diose para nu la aca nellifiiaru equie rifia'
nu uri'i stucu bene. 17 Tunu nu' bene enu niarqui'
zucu' aya le'catsia li'i, nzald nu zucu' ayalla Diose
Pa lifiibe. 18 Xne la neca nze'ca nu zucu' aya bene

le'catsia li'illa, sinoque mase neca nze'ca nu Diose
zucu' aya bene.

11

Pablo neli neca tucu apostol
1 Ala' nu riqui'hua chiucu chuna bee bedichia'
tundu nu nia luhua, pero li'd nia nu uriqui'hua.

2 Xne se'ca li'thua tucu nu_seca Diose li'ihua.
Tucu nu rri'i tucu pa enu rriucu xinchiu'cu enu

nzula nu chiaa enu lasca'li na'tse niyu para nu
dete'cuendalla li'inchu lu niyu enu chianchu.
Scuaniarquia nu detecuendaali'thualu Jesucristo
nu la lu'cuhua dula. 3 Pero xiquia nu canu ti ze-
quienu li'thua tucu nu uzequienu be'la Eva cuna
nu netsifiiai, nu chequie la ellu'cua' arqui'hua
Jesucristo diquinu' arqui'hua. 4 Xne chenu nze'ta
ni' stucu bene stichia' Jesucristo luhua, perourene
sete'beei lunu sete'ru li'ithua, urre chenu le'ca
nze'ta ni' stucu bene equie cuenda' stucu espiritu
luhua, pero lacane tucu nu neca Espiritu Santo nu
nzu cuna li'thua, urre chenu nze'ta ni' stucu bene
nu xneca tsila'ahua, pero urene rnibeei tucu nu
unilaruluhua, nuli'ihua churri'i casuhua li'ibeei.

5 Li'4 se'ca nu lecaxi rri'i falta elliebacua ante
lubee bene bee enu nzenala stichia' bee enu rni
nu li'ibeei neca beei mero apdstol. 6 Xne mase

nu la zibia'a para nu nia, pero la ri'i falta nu
reca elliebacua para nu zetea Stichia' Diose, nu
li'ihua nediya'hua nu neli nucua' xne ulafii'la'hua
ye lunu uri'iru.

7Pero ¢leca resuna tunu la neca nze'ca nu uri'a

chenu udixiule'a Stichia' Diose luhua nu lecaxi
uri'a cubre luhua?, nu unga lle'na arquia para nu

uri'd ana nu ungahua bene' Jesucristo. 8 Nu tex-
cua'a bee bene enu nzeli arqui' Jesucristo uliqui'
melu qui'fia para nu huaiiia, diquila nu seteahua
Stichia' Diose. 9 Nu chenu utsua cuna li'ihua,
chenu nu' xi uze'ca la'cha'a, 1a nacua luhua nu
ari'thua elietsa lua, bee bene enu nzeli arqui'
Jesucristo enu nze'ta enza Macedonia li'ibeella
ube'tayuu beella lunu xi rqui'fia bichia ze'e. Leca
xunga unacua luhua nu xi rqui'fia nu liqui'hua
lle'na nu liqui'hua lua, nu leca xunga nacua luhua
nu rqui'fia nu ri'ihua elietsa lua. 19 Nu como bene'
Jesucristo nu necaa rnia nd neli neca luhua, nu
ni'tucu bee bene enza lu iliu Acaya leca modo
cad nu fia utsu arquia unia lunu uri'a por li'ihua.
11 Nu ¢xiquie nu uri'a scua luhua che? ¢Xie' necane
nu la zecaa li'ithua la? Pero Diose nediya' nu
chiqui' se'caa li'ihua.

12Nu nze ri'ild lunu rri'a hasta nee, nu la nacua
luhua nu ri'ihua elietsa lua, para nu bee enu
nellifiia rni nd neca apostol la nibeei nu rri'ibeei
iguale tucu nu rri'iru. 13 Xne li'ibeei lia rnibeei
nu neca beei apostol, sequienutsia beei bee bene
nu rnibeei nu neca beei apdstol' Jesucristo. 14 Pero
la zeca lulliea' bee bene nucua', xne hasta mismo
beze'lu reca rlube' lubee bene xi neca tucu éngel

Diose. 15 Enze'e ni' la zeca lulhea' bee bene nu
bee bene' beze'lu rri'i beei xi rri'i bee bene enu
sucu' nu niarqui' Diose. Pero li'ibeei riala zeca
beei castiya nu riala zeca beei equie nu rri'ibeei
scua.

Nehuana seca Pablo equie nu necalla apOstol

16 Nee ni zeca luhua stucu bese: La ri'ithua
elliebacu' nu chiqui' netundua pero tunu scua

rri'ihua elliebacu' uzelahua nu nia luhua xi neca
tucu bene enu netundu para nu le'ca zucu ayaa

li'd masia lle'na. 17 La ni Diose nu zucu ayaa
li'a, pero sucu ayaa li'a xi neca tucu bene enu

netundu. 18 Scua tucu nu nucua'a huaxi bee
bene enu sucu' aya le'catsia li'i lunu rri'illa lu

iliulabe quie', le'ca scua zucu ayaa li'a. 19Nu como
bene enu chiqui' reca nd necahua laca nerifia' nu
riqui'hua bee enu netundu, 20 nu lunu chiqui' rec-
ahua enze'e rriqui'hua bene enu rnibiya' luhua
nurri'ithua tucu nu niarqui' beeinuri'ihua, enze'e
rriqui'hua bee bene enu raxi stene'hua, bee enu
sequienu li'thua, bee enu ruachu li'thua nu hasta
nu selahua nu rdu'beei penete luhua. 21 Mase nu
necane diatu para 1i'a, pero 1i'd nia luhua nu 1a
alu'curu valuro nu ari'inuru li'ithua scua.

Pero tunu li'ibeei sucu' aya beei le'catsia li'ibeei
lu stucu nu rene, le'ca scua li'a nu' beya' nu zucu
ayaa li'a, nu li'a rnia luhua xi rni tucu bene enu
netundu, xne lacane tucu nu riala acane. 22 Pero
tunu li'ibeei rnibeei nu neca beei bene hebreo
le'ca li'a neca bene hebreo. Nu tunu li'ibeei
rnibeei nu necabeei bene Israel, le'ca bene Israel
necaa, nu tunu rnibeei nu leta familia' Abraham
nze'ta beei, le'caletabee familia' Abraham nzelaa.
23 Nu tunu rnibeei nu rifia' Jesucristo rri'ibeei.
Li'd mdse rri'a rifia'nu, mase nu lixiu see nu rnia
scua, pero neli nu li'd mase rri'd rifia' Jesucristo
luquela li'ibeei. Nu enze'e 1i'd mase udu' bee bene
ni'cu' luquela li'ibeei, nu mase udifii bee bene li'a
luquela li'ibeei, nu huaxi bese yamero auti bee
bene li'd. 24 Ayu' bese uzeteche' bee bene Israel
li'a, nu cada tucu bese chenu udifii beei li'a ala
llichi'i nu'quie' chicute udu'beei tetsu'a. 25 Nu

chuna bese udiiii bee bene 1i'd cuna ixi' ziti, nu
tucu bese udifii bee bene li'a cuna quiee. Le'ca
chuna bese uguatse' barco nu nza'a lifii lu inzatu',
nu tucu bichia nu tucu rula' uya'naa lu inzatu',
26 ye bee luhuare elu uya'a, unga nelliquine lu
cuendaaxinecachenuudete'are'culubee huana',

lubee bene sa'a enu neca bee bene Israel cuna
lubee bene enu laca bee bene Israel. Le'ca unga

nelliquine lu cuendaa lubee eyeche, cuna lu daiii,

nu lu inzatu' cuna lubee bene enu lia rnitsia nu
neca bee bene' Jesucristo. 27 Chiqui' udetea tra-

bajo nu nehuana ulle'ca, nu huaxi bese ungucha
xcala'a, nu ulia'na nu ubichia nu nu' bee bichia

nu la acua, le'ca huaxi bese ungulaa, nu 1a lu'cua
xucua.

28 Nu la necane nu nucua'tsia ulle'ca, huaxila
beenu ulle'ca. Nu yeye'e huaxi bese rri'a el-
liebacu' equie cuenda' bee bene' Jesucristo bee
enu nucua'a enza bee eyeche elu uya'a. 29 Tunu
nu'xisecatucusa'ahua enunzeliarqui' Jesucristo,
che nehuana se'ca equie cuenda'lla. Nu tunu
uzequienu bee bene tucu sa'ahua enu nzeli arqui'
Jesucristo para nu ri'illa dula, che chiqui' lea nu
chenuarquia equie cuenda'lla.

30 Tunu rqui'fia nu zucu ayaa le'catsia 1i'4,
rqui'fia nu nia equie cuendaa equie nu nehuana
ulle'caa. 31 Nu Diose enu neca pa' Jesucristo,
li'inu enu riala lu'cu bee bene ula'na lu diqui
tiembu, li'inu nediya'nu nu neli ye beenu rnia.
32Tiembu nu unibiya' arre Areta, chee uya'a eye-
che Damasco nu gobernador enu rnibiya' eyeche
ze'e unibiya'lla nu yacu' ru'u bee puerta eyeche
ze'e para nu na'tse bee bene ze'e 1i'a. 33 Pero udu'

bee bene 1i'4 lifii tucu lume, nu scua ulaca beella
li'd enza ru'u tucu ventana nu nzucu tetsu' pared
nu nu' elu' abenchila' eyeche ze'e, che scua ula'a
lu gobernador ze'e.

12

Lunui ulube'lu lu Pablo

1 Lecaxi ri'i bene ana nu sucu' ayalla le'catsia
li'illa, pero rqui'fia nu nia luhua equie cuenda'
beenu ulube'lu lua, nu equie cuenda' nu ulube'
Jesucristo lua. 2 Li'ad nu'lua tucu niyu enu nzeli
arqui' Jesucristo, nu ungala rtaa lana nu uyalla
lifiibe elu nzucu Diose. Nu leca resuna tunu uyalla
cuna cuerpo'lla urre uyalla cuna espiritu'llala ri'a
beya' nucua' tucutsia Diose nediya', 3 tunu uyalla
cuna cuerpo'lla urre uyalla cuna espiritu'lla, la
ri'd beya' xa uyalla, tucutsia Diose nediya'. Pero
li'd nediyaa nu, 4 uyalla elu nzucu Diose, elu

ubene'lla bee bedichia' nu la llela'lla xneca nillae
lubee bene, xne la yala nu acabiya' bee benene.

5Benecua'nu'beya'nd zucu ayaa, peroleca' modo
zucu ayaa le'catsiali'4, tucutsia nd nia equie cuen-

daa neca beenu nehuana ulle'ca. 6 Nu mase nu
zucu ayaa le'catsia 1i'd laca nucua' nu netundua,

xne puro beenu neli rnia, pero la ria'a scua para
nu la dete bee bene lunu sucu' aya bee bene li'a
lunuri'ya beeixirri'a urre lunuriene'beei xi rnia.
7Nu para nu la zucu ayaa li'd equie cuenda' ye
lunu ulube' Diose lua, che chiqui' nehuana tsi'a xi
neca chenunchifii tucu eche cuerpo'bene. Nucua'
neca rifia' beze'lu para nu ri'i equiya lua, para nu
la zucu ayaa li'a.

8 Chuna bese unacua lu Diose para nu luachunu
nu nehuana se'caa, 9 pero li'inu uninu lua: “Scua
tucu nu se'calu lecali xi zecalu, xne mase rlubea
nu rnibiya'a lubee bene chenu nehuana seca bee
bene.” Enze'e fiia nzu arquia equie nd nehuana
se'ca para nu scua aca achee nu nzu poder' Jesu-
cristo cuna li'a. 10 Nia nzu arquia equie xitse lund
nehuana se'ca, chenu rquiexu bee bene 11'4, urre
chenunu'xisecala'cha'a, urre chenunu'xirri'inu
bee bene 1i'4, nu cuna ye beela beenu se'ca equie
nu se'ca Jesucristo. Xne chenu nehuana se'ca che
mase si'a nu rri'i Jesucristo elietsa lua.

Nzenu arqui' Pablo equie cuenda' bee bene' Jesu-
cristo
11 Unila luhua equie cuenda' 1i'd xi neca tucu
bene enu netundu, pero li'thua nu' culpa’hua nu
uri'da scua. Xne li'thua riala azucu' ayahua li'a

ante lubee bene enu rni nu li'ibeei neca beei
mero apostol. Xne mase nu lecaxi sibi'a pero

lecaxi rri'i falta elliebacua. 12 Chenu nzua cuna
li'ihua 14 llaca nu uri'a bee milagro cuna ye beela

beenu ulle'ca lullie'hua nu uri'd cuna ye beela

beenu urj'a nu uzibi' xi neca tucu sena nu neli
necaa apostol' Jesucristo. 13 Ye lunu uri'd cuna bee

sa'ahua enu nzeli arqui' Jesucristo elu uya'a, le'ca
scua uri'a cuna li'thua. Tucutsia nu uri'a neca nu
né nacua luhua nu ari'ihua elietsa lua diquila nu
uzucua'a cuna li'thua, pero tunu lixiu uri'a nu né
nacua elietsacua' luhua uri'ihua perdona li'a.
14Nunerria'ld elliebacu' ninzelabi'ya'ldli'ihua
stucu bese, cuna nucua' aca chuna bese nu nze-
labi'ya li'thua. Nu ni' ne la niarquia nu ri'ixi'a
luhua nu ri'thua elietsa lua nu la necane nu

niarquia nu rlu'cuhua, sino que li'thua niarquia;

xne la neca nu bee endu' rlama nu xneca bacu
beei uzana'beei, sino que bee uzana neca bee

enu rebacu bee 1li'fi. 15 Nu mase nu la'xua ye
nu rlu'cua nu ti'quia arquia equie nu ri'a elietsa
luhua; pero lecaxiri'i nucua'. Mase nu se'ca nu la
zeca xe'tahua li'a chenu rlubea luhua nu chiqui'
se'ca li'ithua.

16 Neli nu 14 nacua nu ari'ihua elietsa lua pero
nu'bee bene enurninu uri'd scua equie nu chiqui'
netsifiia para nud azequienua li'ihua. 17 Pero chenu
uxe'la bee bene enu ube'tabi'yali'ihua, ¢xie' uxe'la
beella luhua para nu aye'ta na'cu' beella luhua nu

nu' xi ri'ithua elietsa lua la? 18 Le'ca chenu unia lu
sa'ahua Tito nu ye'tabi'yalla li'thua uxe'lalla cuna

stucu sa'ahua enu nzeli arqui' Jesucristo, ¢nu xie'

unacu!' Tito xi unacu'lla luhua la? Nu tanto li'illa
cuna li'a iguale neca tucu necatse elliebacu'ru nu

tucu nu rri'a rri'illa.

19 Equie nu unilaru luhua la ri'ihua elliebacu'
nu recanu'tsiaru li'iru, xne lecali xXi uri'inuru
li'ithua. Diose nediya' nu como bene' Jesucristo
nu necaru rniru luhua, nu ye nu rniru necane
para nuri'iru elietsa luhua nu chenalaldhua inziu'
Diose equie nu se'caru li'thua. 20 Xne xiquia
nu chenu nzelabi'ya li'thua canu la llelaa li'ithua
tucu nu niarquia, nu li'thua la lafi'hua li'a tucu
nu niarqui'hua nu lafii'hua 1i'd. Xiquia nu llela
li'ihua nu rliuhua, nu ria arqui'hua lu sa'hua, nu
rlehua lu sa'hua, nu nechiquihua lu sa'hua, nu
rnihua di'chi sa'hua, nu se'tahua bee bene, nu

nellifiiahua nu la neca tucu necatsehua lu sa'hua.
21 Le'ca xiquia equie cuenda'hua nu canu chenu

nzelabi'ya li'thua stucu bese zela Diose nu ya'na

netua equie cuenda'hua, nu che unaa nunehuana
zecaa equie cuenda' huaxihua nu la chiecu' ar-
qui'hua nu rri'ihua dula, bee enu la che'e arqui'
xnecanehuafii, nulatsana'arqui'beeinurri'i beei
eluhuexe, nu la tsana' arqui'beei nu rlu'cu beei
stucu una'a, urre rlu'cu una'a stucu niyu enu laca
niyu'nchu, le'ca la chiecu' arqui'beei nu rlu'cu
beei stucu vicio urre stucu beenu necha neca nu
la zibi' rri'ibeei.
13

Consejo nu uni Pablo
1 Nee aca chuna vese nu nzelabi'ya li'ihua.
Chenu nzelabi'ya li'thua, ye lunu rni stucu bee
sa'hua lu cuenda'hua, nu la nehuafiihua tucu nu
necane, rqui'fia nu ni chiucu chuna bee bene enu

ni tunu neli lunu rnihua. 2 Tucu nu unila luhua
cuna lubee bene enu rri'i dula chenu ubela luhua,
le'ca scua rnia luhua nee nu nzua istu luhua, nu
chenu nzelabi'ya li'ithua stucu bese nu tunu nu' xi

rri'thua la ri'a perdona li'ihua.

3Chescuari'ihuabeya'luntniarqui'huari'ihua
beya' nu Jesucristo neca enu rliqui' bedichia' nu
riala nia luhua. Nu Jesucristo lecaxi rri'i falta
li'inu para nu ri'inu lunu riala ri'inu cuna li'thua
nu equie cuenda'hua rlube'nu poder'nu. 4 Neli nu
unguti Jesuse lu cruse xi neca tucu bene enu la
nibiya', pero nee nehuafiinu equie cuenda' poder'
Diose. Nu scua tucu nu ungutinu xi unguti tucu
bene enu la nibiya'le'ca scua necane lu cuenda'ru
neca xi neca nu lalu'culiru elurnibiya', pero como
bene' Jesucristo nu necaru rlu'curu poder' Diose
para nuri'iru elietsa luhua.

> Li'i e'cuhua uri'ihua elliebacu' tunu neli
nzeli arqui'hua Jesucristo, li'i e'cuhua uri'ihua

elliebacu' xneca nehuafiihua, uri'ihua beya' nu
nehuafiila Jesucristo cuna li'ihua, tunu lacatsiae
nu lia rnihua nu nzeli arquihua li'inu. 6 Ala' nu
ri'thua beya' nu li'isi'ru neli nzeli arqui'ru li'inu.
7Nunacu'rulu Diose equie cuenda'hua para nu
la ri'thua nu necha neca, nu la necane nu ya'na
nze'caru ante lubee bene sino que rnacu'ru lu
Diose para nu ri'i nze'cahua, mase nu seca bee

bene nu la ri'iru tucu nu necane. 2 Pero li'iru
leca modo che'eru lunu neli neca, li'iru rnitsiaru

lund neli neca, 2 Enze'e lecaxi ri'i tunu nu' xi
se'caru para nu scua tsuta' arqui'hua lunu nzeli

arqui'hua, nu equie cuenda' nucua' fiia nzu ar-
qui'ru, nunacu'ru lu Diose para nu huafiihua tucu
nu necane.

10 Nu nee rquie'exua carta quie' luhua ante nu
nzelabi'ya li'thua, xne chenu nzelabi'ya li'ihua
la qui'fia nu qui'ya'hua ri'a equie elurnibiya' nu
uliqui' Jesucristo lua elurnibiya' na uliqui'nu lua
para nu ri'd elietsa luhua nu ri'ildhua beya' nu
xneca huafiihua tucu nu necane, nu lacane para
nu nitiluhua. 11 Bee sa'a enu nzeli arquia'ahua
Jesucristo nee nu la'xua quie'a carta quie' luhua,
li'4 nia luhua: Nu fiia tsu arqui'hua, ucua'nahua
nu huafiinze'cahua tucu nu riala nu huafiihua,
udu'hua ana arqui' sa'hua nu uhuafi nze'cahua
cuna bee sa'hua nu la liuhua, nu Diose enu seca
li'thua nu rri'i ni nzuxe arqui'hua li'inu ri'inu
elietsa luhua. 12 Xitse hora nu lla'cahua sa'hua,

uni'hua Diose lu sa'hua tucu nu rialane. 13 Ye
bee sa'ahua enu nzeli arquia'ahua Jesucristo xe'la

beella saludo luhua. 14 Jesucristo enu rnibiya'

lua'ahua ri'inu nu cha nze'ca lu cuenda'hua nu
Diose enu secalia'ahua nu cuna Espiritu Santo nzu

cuna li'thua ye bichia. Amén.



XXXV

Stichia' Diose dialu
New Testament in Zapotec, Lachixio (MX:zpl:Zapotec,
Lachixio)
copyright © 2010 Wycliffe Bible Translators, Inc.

Language: Zapotec, Lachixio

Translation by: Wycliffe Bible Translators, Inc.

Copyright Information

© 2010, Wycliffe Bible Translators, Inc. All rights reserved.
This translation text is made available to you under the terms of the
Creative Commons License: Attribution-Noncommercial-No Derivative
Works. (http:// creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Zapotec, Lachixio

© 2010, Wycliffe Bible Translators, Inc. All

rights reserved.

This translation is made available to you under the terms of the Creative
Commons Attribution-Noncommercial-No Derivatives license 4.0.

You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.


http://www.wycliffe.org
http://www.ethnologue.org/language/zpl
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

XXXVi

2014-04-30

PDF generated using Haiola and XeLaTeX on 11 Nov 2022 from source files
dated 29 Jan 2022
02e1d067-9a9e-5eaa-95ee-252d3e10cel3



	2 Corintios

